
Intensiv oʻqishni oʻrgatish va rivojlantirish 
(IREAD) boʻyicha oilaviy resurs qoʻllanmasi 

Dastur haqida umumiy ma’lumot 

Intensiv oʻqishni oʻrgatish va rivojlantirish (IREAD) dasturi – 
nutq bilan bogʻliq oʻrganishda nuqsonlari, oʻqishda qiyinchiliklari 
va/yoki disleksiyasi boʻlgan oʻquvchilar uchun moʻljallangan, 
kichiklashtirilgan sinflarda olib boriladigan ixtisoslashtirilgan, 
integratsiyalashgan hamkorlikdagi oʻqitish (ICT) dasturidir. 

IREAD aniq, tizimli va turli sezgilarga asoslangan yuqori sifatli, tuzilmaviy savodxonlik taʼlimini 
berish orqali kelajakda oʻqish bilan bogʻliq qiyinchiliklarning oldini olish yoki ularni kamaytirishni 
maqsad qiladi. IREAD sinflarida oʻquvchilar oʻz tengdoshlari, jumladan, Individual taʼlim dasturi 
(IEP) boʻyicha taʼlim oladigan va olmaydigan bolalar bilan birga fundamental koʻnikmalarni chuqur 
oʻrganadi. 

Darslarni tuzilmaviy savodxonlik boʻyicha maxsus tayyorgarlikdan oʻtgan umumtaʼlim fani 
oʻqituvchisi va maxsus pedagog birgalikda olib boradi. Qoʻshimcha savodxonlik boʻyicha 
mutaxassis esa maqsadli oʻqitishni, kichik guruhlarda ishlashni va maʼlumotlarga asoslangan 
dars rejalashtirishni qoʻllab-quvvatlaydi. Logopediya va mehnat terapiyasi kabi qoʻshimcha 
xizmatlar oʻquvchilarning IEP dasturlariga muvofiq koʻrsatiladi. 

Taʼlim modeli 

IREAD sinflarida tizimli savodxonlik amaliyotlari quyidagilar orqali joriy etiladi: 

• Fonetika boʻyicha aniq va tizimli oʻqitish 
• Kichik guruhlarda tabaqalashtirilgan oʻqishni qoʻllab-quvvatlash 
• Lugʻat boyligi va matnni tushunishni birgalikda oʻrgatish 
• Maʼlumotlarga asoslangan taraqqiyot monitoringi (har hafta / ikki haftada bir) 
• NYCPS tomonidan tasdiqlangan oʻquv dasturlari asosidagi mazmunga boy oʻquv 

boʻlimlari 

Oʻquvchilarda matnni tushunish uchun zaruriy koʻnikmalarni shakllantirishga yordam berish 
maqsadida oʻqishning poydevorini tashkil etuvchi malakalar – jumladan, fonologik xabardorlik, 
fonetika, dekodlash va ravonlikka alohida eʼtibor qaratiladi. 

Oʻqitish jarayoni, koʻnikmalarni tez egallash va savodxonlikni sinf darajasigacha oshirishni 
taʼminlash maqsadida, oʻquvchilarning oʻzlashtirishini kuzatish maʼlumotlari asosida muntazam 
ravishda moslashtirib boriladi. 

Oʻquvchi profili 

IREAD dasturi bogʻcha yoshidan 7-sinfgacha boʻlgan, savodxonlikni oʻzlashtirishda qiyinchilikka 
uchrayotgan oʻquvchilarga yordam beradi. 

Oʻquvchilarda quyidagi qiyinchiliklar kuzatilishi mumkin: 

• Qofiya topish va tovushlarga asoslangan boshqa vazifalar 
• Harflarning nomini va tovushini oʻrganish 
• Soʻzlarni oʻqish (dekodlash) va yozish (kodlash), ayniqsa yuqori sinf oʻquvchilari uchun koʻp 

boʻgʻinli soʻzlarda 
• Fonologik qayta ishlash va tezkor nomlash 
• Yozma ifoda 
• Ravon oʻqish va matnni uzoq vaqt oʻqiy olish 
• Turli fanlarga oid oʻz sinfiga mos matnlarni mustaqil oʻzlashtirish 

Muvofiq oʻquvchilar: 

• IEP rejasi mavjud boʻlgan yoki boʻlmagan oʻquvchilar 
• Disleksiya boʻyicha rasmiy tashxisi mavjud boʻlgan yoki boʻlmagan oʻquvchilar 
• Savodxonlik skrininglari yoki oʻqituvchi/ota-onaning xavotiri asosida aniqlanganlar 

IREAD dasturidagi umumiy IEP tasniflari 

• Nutq va til rivojlanishidagi nuqsonlar 
• Oʻrganishdagi nuqsonlar 

Qabul qilish tartibi 

1-qadam: Ariza topshirish 

Ota-onalar, vasiylar yoki ular nomidan ish yurituvchi maktab xodimlari savodxonlik boʻyicha 
qiyinchiliklarga duch kelayotgan bolalar bogʻchasidan 7-sinfgacha boʻlgan oʻquvchilar uchun 
IREAD dasturiga ariza topshirishlari mumkin. Arizalarni email orqali yuborish mumkin: 
IREADprogram@schools.nyc.gov 

Agar oʻquvchi skriningdan oʻtkazilmagan boʻlsa, IREAD jamoasi ota-ona yoki oʻqituvchi toʻldirishi 
uchun disleksiya boʻyicha skriner yuborishi mumkin. 

mailto:IREADprogram@schools.nyc.gov

2-qadam: Tekshirish 

IREAD jamoasi quyidagilarni tekshiradi: 

• Disleksiya skriningi natijalari 
• Mavjud mezoniy maʼlumotlar (masalan, Acadience, MAP Growth Reading, i-READY) 
• Qoʻshimcha baholashlar (agar zarur boʻlsa), jumladan, fonologik qayta ishlash, tezkor 

nomlash, harflarni bilish va hokazo. 
• Tegishli IEP baholashlari yoki tashqi sinovlar (agar mavjud boʻlsa) 

3-qadam: Qabul qilish qarori 

Agar dastur farzandingizning taʼlimiy ehtiyojlariga javob bersa, sizga maktabning joylashuvi 
koʻrsatilgan holda IREAD dasturiga qabul qilish taklifi yuboriladi. Qaror qabul qilishdan avval 
oilalar maktabga tashrif buyurish uchun taklif etiladi. 

Oʻquvchilar dasturga qabul qilinganidan soʻng, keyingi yillarda qayta ariza topshirishlari talab 
etilmaydi. Agar IREAD sinfi endi oʻquvchining ehtiyojlariga mos kelmasa, IREAD va maktab jamoasi 
oila bilan hamkorlikda muqobil sinfni taklif etadi va bu jarayonda ularga yordam koʻrsatadi.  

IREAD dasturining asosiy xususiyatlari 

• Sinflarning kichikligi va juftlikda oʻqitish modeli 
• Disleksiya va oʻqishdagi qiyinchiliklar boʻyicha maxsus trening 
• Maqsadli yoʻnaltirilgan boshlangʻich oʻqish darslari 
• Inklyuziv taʼlim muhiti 
• Ota-onalar bilan doimiy muloqot va hamkorlik 

Savollar bormi? 

Batafsil axborot olish yoki ariza topshirish uchun: 
 IREADprogram@schools.nyc.gov manziliga murojaat qiling yoki IREAD uchun ariza topshiring 

mailto:IREADprogram@schools.nyc.gov
https://forms.office.com/Pages/ResponsePage.aspx?id=tyxJGEXvYUWFcQxC5fesB10ReNVFdp9Bmge8xrcGHYFUMVlWWkpLNUQ1MVA0MEUyWVNWT1dTMzFFViQlQCN0PWcu

